
 
 
 
 
 
 ACTA DA SESIÓN CELEBRADA POLA  XUNTA DE GOBERNO LOCAL  O DÍA   
SETE DE FEBREIRO  DE 2008, CON CARÁCTER  ORDINARIO. 
 
 SRES. ASISTENTES: 
 
 Alcalde-Presidente   D.  ODÓN C. COBAS GARCÍA 
 Tenentes de Alcalde:  D. ELOY J. IGLESIAS LÓPEZ 
     D. JOSÉ ANTONIO SÁNCHEZ DE LA FUENTE 
       Dª. LUCÍA GONZÁLEZ LOURO 
    Dª. ANA BELÉN PICÓN COTOS 
  
 Secretario  D.  CARLOS J. MÉNDEZ -LOSADA ABALO 
 
 Na Casa do Concello de Vedra, sendo as vinte e unha horas e dez minutos 
do día  sete de febreiro de dous mil oito, baixo a  Presidencia do Sr. Alcalde-
Presidente don Odón C. Cobas García, reúnese en sesión ORDINARIA a XUNTA DE 
GOBERNO LOCAL, figurando os membros da mesma ó inicio desta acta. 
 Declarado aberto o acto pola Presidencia seguidamente pásanse a trata-los 
asuntos incluídos na seguinte 
 
ORDE DO DÍA 
 
 1º.- Aprobación, se procede, da acta da sesión anterior 
 
 Dáse conta da acta da sesión celebrada o día vinte e nove de xaneiro do 
ano que andamos, que é aprobada por unanimidade dos asistentes 
 
 2º.- Instancias de obras de particulares 
 
 2.1.- Instancia num. 2.196/07 de dona Marcela Crespo Pereiro e don 
Manuel Seijas Formoso 
 
 Dáse conta da citada instancia na que os interesados, con domicilio en 
Santa Cruz de Ribadulla, solicitan licenza para a ampliación e reforma de vivenda 
unifamiliar, situada en Eiravedra, en solo urbano de casco tradicional  (U-3), 
segundo o PXOM, cunha ocupación máxima inferior ó 60% da parcela neta; num. 
Plantas B+1+A. Altura máxima da cornixa menor a 7,00 mts , fondo máximo 
edificable de 15 mts dende a aliñación, segundo o proxecto presentado 
redactado polo arquitecto don Francisco Castelao Canicoba cun orzamento de 
140.139,35 euros. 



 O prazo para o inicio das obras será de seis meses e de tres anos para o 
seu remate dende a data da concesión da licenza. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes 
condicións: construirase de acordo co proxecto presentado e asi mesmo deberase 
colocar un cartel indicador no que se fagan constar os datos dos técnicos 
directores e contratista; ordenanza que se aplica; destino da construción; data 
da licenza; prazo de execución das obras; número de plantas autorizadas e 
número de expediente. 
 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de dous mil oitocentos dous euros con 
setenta e nove céntimos (#2.802,79#) 
 
 2.2.- Instancia num. 536/07 de dona Isaura Martínez Mejuto 
 
 Dáse conta da citada instancia na que a interesada, con domicilio en 
Vedra, solicita licenza para o acondicionamento de local para café-bar en 
Pousada de Abaixo, en solo de expansión de núcleo rural (N2), segundo o PXOM, 
sen que se produzan modificacións de volume na edificación, segundo o proxecto 
técnico presentado redactado polo arquitecto don Antonio Sabucedo Costa cun 
orzamento de 17.500,00 euros. 
 O prazo para o inicio das obras será de seis meses e de tres anos para o 
seu remate dende a data da concesión da licenza. 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo levar a cabo as obras de acordo co 
proxecto presentado. 
 Esta licenza non surtirá consceuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de trescentos cincuenta (#350,00#) euros 
 
 2.3.- Instancia num. 154/08 de dona María de la Fuente Pedreira 
 
 Dáse conta da citada instancia na que a interesada, con domicilio en 
Vedra, solicita licenza para a construción dun cerramento de bloques, de 
aproximadamente 20 mts de lonxitude, no lugar de Pousada de Abaixo, en solo 
de núcleo rural (N1) 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes 
condicións: a distancia mínima para o cerre será de 6,00 mts de distancia dende 
o eixe do vial; garantirase o natural discorrer das augas; respectaranse os lindes 
con outros propietarios, de ser o caso; en cumprimento da lei 9/2002, de 
ordenación urbanística e protección do medio rural de Galicia, o zócalo de 
fábrica  irá revestido e pintado de maneira que quede perfectamente rematado e 
a altura máxima da base maciza será de 1,50 mts. 



 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de dezaoito euros con tres céntimos 
(#18,03#). 
 
 2.4.- Instancia num. 153/08 de don Manuel Jesús Carpinteiro Quintás 
 
 Dáse conta da citada instancia na que  interesado, con domicilio en Santa 
Cruz de Ribadulla, solicita licenza para a construción dun cerramento con base 
de bloques, postes e tea metálica, de aproximadamente 40 mts de lonxitude, no 
lugar de Afós en solo urbano residencial de baixa densidade en tipoloxía mixta 
(U1). 
 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes 
condicións: a distancia mínima para o cerre será de 6,00 mts de distancia dende 
o eixe do vial e axustarase á delimitación do solo urbano consolidado; garantirase 
o natural discorrer das augas; respectaranse os lindes con outros propietarios, de 
ser o caso; en cumprimento da lei 9/2002, de ordenación urbanística e 
protección do medio rural de Galicia, o zócalo de fábrica  irá revestido e pintado 
de maneira que quede perfectamente rematado e a altura máxima total do 
cerramento será de 1,80 mts e a base maciza terá unha altura máxima  de 1,50 
mts. 
 Esta licenza non surtirá consecuencias mentres non se faga efectivo o 
pagamento do imposto municipal correspondente, que ascende, segundo 
liquidación provisional, á cantidade de vinte e catro euros con oitenta e nove 
céntimos (#24,89#). 
 
 3º.- Acordo, se procede, sobre concesión provisional de licenza para 
café-bar  
  
 Visto  o  expediente  instruído  a instancia  de Isaura Martínez Mejuto, 
segundo   solicitude   número 537/07, con domicilio no número 35 do lugar de 
Pousada de Abaixo (Vedra), que solicita a regulamentaria licenza municipal para 
instalación de Café-Bar no lugar de Pousada de Abaixo da parroquia de Vedra e  
 Resultando:   Que  admitido  a   trámite,   procedeuse a realizar 
información   pública  co  resultado  que   consta, incorporando   os  preceptivos  
informes técnicos  e   o   da Corporación Municipal. 
 Resultando:  Que elevado ao Servizo de Calidade Ambiental da Delegación 
Provincial da Consellería de Medio Ambiente,  este  organismo,  con data 25 de 
xaneiro de 2008,   cualifica a actividade como MOLESTA e dende o punto de vista 
ambiental condicionase a súa instalación ó cumprimento dos seguintes 
requisitos: 3.4.-Deberá cumpri-lo establecido na Lei 7/1997 de protección contra 
a contaminación acústica, no seu Regulamento aprobado por Decreto 150/99, de 
7 de maio (DOG número 100 de 27/05/99) e nas respectivas ordenanzas 
municipais. Tal como se establece no artigo 4º desa Lei, non se poderá inicia-la 
actividade ou poñer en funcionamento as instalacións en tanto que non estea 



comprobado, polos órganos inspectores ou mediante certificación expedida por 
empresas ou entidades homologadas, que se  cumpre a normativa sobre 
contaminación acústica. 5.1.- Para a evacuación dos fumes e gases procedentes 
da instalación deberase contar cun shunt independiente ao do resto do edificio, 
e o conducto de evacuación deberá superar a cumbreira do edificio. 6.6.- 
Condicionado a que, de acordo coas Lei 10/1998, (B.O.E. núm. 96 do 22/04/98) e 
10/1997 (D.O.G. núm. 168 de data 2/09/97) e a Orde M.A.M./304/2002, de 8 de 
febreiro pola que se publican as operacións de valoración e eliminación de 
residuos e a lista europea de residuos  (B.O.E. núm. 43, de data 19/02/02) 
xestione axeitadamente os residuos, tendo en conta a recollida selectiva de lixo. 
6.15. Os aceites usados de orixe alimentaria serán entregados no punto limpo ou 
a outro xestor autorizado. 9.2.- Condicionado ao cumprimento da normativa e 
máis á achega das autorizacións sectoriais pertinentes. 
 Resultando:  Que  o  lugar de emprazamento non  está  en contradición 
coas  ordenanzas e acordos  municipais  sobre o particular. 
 Considerando:   Que  na  tramitación  deste   expediente observáronse as 
prescricións legais. 
 Considerando:  Que  é  da  competencia  da Xunta de Goberno a 
concesión da licenza solicitada, de conformidade co disposto no art. 6º do 
Regulamento do 30 de novembro de 1961. 
 A  Xunta de Goberno Local acorda a concesión provisional da licenza  que 
se solicita, debendo cumprirse as observacións e medidas  correctoras que, no 
seu informe, sinala o Servicio de Calidade Ambiental da Delegación Provincial da 
Consellería de Medio Ambiente, non podendo comezar a exerce-la actividade  
mentres non se conceda a licenza definitiva, para o  que será indispensable que 
se levante acta de comprobación, que  o interesado deberá solicitar a este 
Concello, a que terá que  ser favorable, acompañando á  petición  certificado  do 
técnico director  das  obras  ou instalacións  no  que se especifique  a  
conformidade  das mesmas cos  termos  desta licencia; debendo ingresar, 
previamente, en Arcas Municipais a cantidade á  que ascenden as taxas 
regulamentarias, segundo liquidación que practicará a Intervención Municipal.  
 
 4º.- Aprobación, se procede, do Padrón Fiscal da taxa pola prestación 
do servizo e actividades relacionadas coa hixiéne pública do exercicio 2008 
 
 Dáse conta dos listados correspondentes ó Padrón Fiscal da taxa pola 
prestación do servizo e actividades relacionadas coa hixiéne pública. 
 Estudiados os mesmos, a Xunta de Goberno acorda: 
 1º.- Aprobar o citado Padrón Fiscal da taxa pola prestación do servizo e 
actividades relacionados coa hixiene pública correspondente ó exercicio 2008. 
 2º.- Remitir o anuncio correspondente ó Boletín Oficial da Provincia ós 
efectos da súa exposición pública. 
 
 5º.- Aprobación, se procede, do Padrón Fiscal da taxa por rede de 
sumidoiros do exercicio 2008 
 



 Dáse conta dos listados correspondentes ó Padrón Fiscal da taxa por rede 
de sumidoiros  
 Estudiados os mesmos, a Xunta de Goberno acorda: 
 1º.- Aprobar o citado Padrón Fiscal da taxa por rede de sumidoiros 
correspondente ó exercicio 2008. 
 2º.- Remitir o anuncio correspondente ó Boletín Oficial da Provincia ós 
efectos da súa exposición pública. 
 
 6º.- Dar conta de Resolucións da Alcaldía 
 
 6.1.-  Dáse conta da Resolución da Alcaldía de data trinta de xaneiro do 
ano que andamos, pola que , a proposta da Deputación Provincial, acórdase a 
adhesión do Concello ó proxecto Rede Xiana (Xestión Integral, Accesibilidade, 
Novas Tecnoloxías e Adaptabilidade no mercado laboral galego) de formación 
para desempregados dos concellos da provincia 
 A Xunta de Goberno dáse por enterada 
 
 7º.- Outros Asuntos 
 
 7.1.- Escrito num. 194/08 de don Jesús Moruja González 
 
 Dáse conta do citado escrito no que o interesado,  con domicilio en Ponte 
Ulla, expón que é titular do vehículo Peugeot 505, Matrícula PO-4706-S, con data 
de matriculación 13/12/1982, polo que solicita a concesión da bonificación na 
cota tributaria do imposto sobre vehículos de tracción mecánica establecida para 
o vehículo cunha antigüidade mínima de vintecinco anos. 
 A Xunta de Goberno, á vista da documentación presentada, e de acordo co 
establecido no artigo 9º.2 da ordenanza fiscal reguladora do citado imposto, 
acorda concederlle a bonificación do 100% da cota con efectos do 01/01/2009. 
 
 7.2.- Acordo, se procede, sobre solicitude de subvencións para actividades 
da Oficina de informacións ós consumidores para o ano 2008 
 
 Dáse conta da Resolución do 21 de decembro de 2007, pola que se convoca 
e regula a concesión de subvencións ás entidades locais para a realización de 
actividades relacionadas coas oficinas de información ós consumidores para o ano 
2008 (DOG num. 5/08, do 8 de xaneiro). 
 Ó abeiro da mesma, a Xunta de Goberno acorda solicitar unha axuda por 
importe de trinta e seis mil (#36.000,00#) euros, co seguinte desglose: 
 

GASTOS 
ACHEGA 

DO 
CONCELLO 

SUBVENCIÓN 
SOLICITADA 

Gastos de persoal contratado 6.500 26.000 
Edición e public. Material divulgativo nos 
termos do art. 1 das bases 

1.500 10.000 



 7.3.- Acordo, se procede, sobre solicitude de subvención para a realización 
de actividades de promoción de cooperativismo 
 
 Dáse conta da Orde da Consellería de Traballo, do 19 de decembro de 
2007, pola que se convocan subvencións ós concellos de Galicia para a 
realización de actividades de promoción de cooperativismo (DOG num. 249/07 do 
27 de decembro). 
 Ó abeiro da mesma, a Xunta de Goberno acorda : 
 1º.- Solicitar unha subvención segundo memoria elaborada ó efecto 
 2º.- Aceptar as condicións e requisitos establecidos na citada orde 
 3º.- Declarar que o Concello non está incurso en ningunha prohibición para 
obter a condición de beneficiario sinaladas no artigo 13 da Lei 38/2003, do 17 de 
novembro, xeral de subvencións e no artigo 10 da Lei 9/2007, de subvencións de 
Galicia. 
   
 7.4.- Escrito num. 214/08 de don Alfredo Pena Guillín 
 
 Dáse conta do citado escrito no que o interesado, con domicilio en San 
Pedro de Sarandón, expón que é titular da licenza num. 3 de autotaxi para 
exercer a actividade neste concello, e dado que con data 23/12/2007  obtivo 
unha pensión de incapacidade absoluta  da Seguridade Social,  solicita que lle 
sexa concedida a transmisión da licenza a nome do seu fillo José Manuel Pena 
Alonso. 
 A Xunta de Goberno acorda acceder ó solicitado 
 
 7.5.- Corrección acordo adoptado pola Xunta de Goberno de data 
22/01/2008 
 
 A Xunta de Goberno acorda rectificar o acordo adoptado pola Xunta de 
Goberno en sesión celebrada o día vinte e dous de xaneiro do ano que andamos, 
no punto 5º “Acordo, se procede, sobre solicitude de subvencións para o fomento 
do emprego”, que debe dicir: 
 
 “1º Solicitar axuda para a contratación dos seguintes traballadores/as: 
 1.1.- 3 auxiliares de axuda no fogar 
 1.2.- 15 peóns de protección civil 
 1.3.- 5 monitores de turismo/deportes/ocio e tempo libre 
 1.4.- 2 monitores medioambientais (medio ambiente) 
 1.5.- 1 técnico para coordinación de bancos de tempo 
 
 2º.- Aprobar a solicitude de subvención. 
 
 Conclúe ó fio das vinte e dúas horas e corenta minutos 
 


